
Albert F.S. Manduca Limited (C-247)

VS.

Andrew Pace taht I-isem kummer¢jali Salvino’s
u b’digriet moghti mit-Tribunal nhar it-Tlieta sebgha (7) ta’ Jannar 2014,
giet kjamata in kawza is-socjeta’
Aphrodite Limited C-37038

[t-Tribunal

Preliminari



Ra I-Avviz tat-Talba fl-ismijiet premessi, ipprezentat fl-1 t'Ottubru 2013, illi permezz
tieghu is-socjeta’ attrici talbet minghand il-konvenut il-hlas tas-somma ta’ tlett’elef
erba’ mija u wiehed u sebghin Ewro u tlieta u sebghin ¢entezmu (€3,471.73)
premess illi:

Is-socjeta” attrici titlob lil dan it-Tribunal sabiex jikkundanna lill-konvenut
sabiex ihallas is-socjeta’ attri¢i is-somma ta’ tliet elef, erba’ mija u
wiehed u sebghin euro, tlieta u sebghin c¢entezmi (€3,471.73c)
rapprezentanti prezz ta’ merkanzija lilek mibjugha u kkonsenjata izda
mhux imhallsa hekk kif jirrizulta mis-statements annessi.

Bl-ispejjez.

Ra r-Risposta tal-konvenut, ipprezentata fit-30 t'Ottubru 2013 fejn huwa ec¢cepixxa:

1. i l-esponenti gatt ma nnegozja mas-socjeta’ attrici u kien biss
impjegat tas-socjeta’ Aphrodite Limited (C-37308) li da parti taghha
kienet tiggestixxi ir-restaurant Salvino’s;

2. i fi kwalunkwe kaz it-talba kellha tigi postulata fil-konfront tas-
soc¢jeta’ Aprodite Limited (C-37308) u se mai ghandha tigi kjamata
fil-kawza;

Salv e¢éezzjonijiet ulterjuri.

Ra d-digriet moghti fis-7 ta’ Jannar 2014 fejn it-Tribunal laga’ t-talba sabiex tigi
kjamata in kawza is-so¢jeta’ Aphrodite Limited C-37308.

Ra r-risposta tas-soc¢jeta’ kjamata in kawza Aphrodite Limited, ipprezentata fl-4 ta
Frar 2014, fejn hija e¢cepiet:

Preliminarjament, is-socjeta’ Aphrodite Limited mhijiex il-legittimu
kontradittur tas-socjeta’ rikorrenti u ghandha tigi liberata mill-
osservanza tal-gudizzju.

llli s-socjeta” esponenti gatt ma dahlet fl-ebda negozju jew trattattiv
mas-socjeta’ rikorrenti.



llli I-persuna responsabbli ghall-hlas pretiz mis-socjeta” rikorrenti hija I-
konvenut, Andrew Pace, kif ser jirrizulta ahjar waqt it-trattazzjoni ta’ din
il-kawza.

i fkull eventwalita, is-socjeta’ rikorrenti trid tipprova kull somma
pretiza permezz ta’ din il-kawza.

Salv e¢¢ezzjonijiet ulterjuri.

Ra d-dokumenti kollha esebiti;

Sema’ x-xhieda.

Ra Il-verbal tat-28 ta’ Novembru 2014 fejn il-kawza giet differita ghas-seduta odjerna
sabiex tinghata s-sentenza.

Konsiderazzjonijiet

Fl-ewwel lok, jibda biex jinghad illi s-soc¢jeta’ attri¢i irnexxielha tipprova b’mod
suffi¢jenti t-talba taghha u dana billi ipprezentat prospett tal-fatturi kollha kif ukoll kull
fattura in sostenn tat-talba taghha. Effettivament il-kwistjoni li allura ghandu
guddiemu dan it-Tribunal m’hijiex jekk l-ammont pretiz huwiex dovut jew le, izda
minn min huwa dovut, jekk hux mill-konvenut jew mis-socjeta’ kjamata in kawza.

Is-sitwazzjoni hija ta’ restorant fil-Balt Valletta jismu Salvino’s, gestit mis-socjeta’
kjamata in kawza Aphrodite Limited. Din is-socjeta’ impjegat maghha lill-konvenut illi
effettivament kien jiehu hsieb it-tmexxija tal-hanut u wkoll il-k¢ina bhala chef. Ir-
rapprezentant tas-socjeta’ kjamata in kawza, is-Sur Francis Sullivan, kien jattendi
f’dan ir-restorant biss biex jiekol. Pero jirrizulta li l-istess socjeta’ kienet tiehu hsieb
ix-xoghol relatat mat-tlestija ta’ accounts, formoli ta’ Taxxa u Taxxa fuq il-Valur
Mizjud (VAT) u hwejjed bhal dawn.

M’hemmx dubju li I-konvenut kien jippresta ruhu bhala s-sid tar-restorant u cioe
bhala “chef patron”, mhux biss mas-suppliers tal-hanut, fosthom is-socjeta’ attrici,
izda wkoll fuq il-mezzi tax-xandir. Fil-fatt, is-socjeta” attrici saret taf bl-involviment tal-
kumpanija, meta l-affarijiet ma bagghux mexjin sewwa. It-Tribunal, filwaqt li jhoss Ii I-
konvenut ma kienx korrett li ghamel dan, ma jahsibx li dan sar b’mala fede biex
igarraq b’xi suppliers izda jidher li huwa kellu ¢ertu pride fug xogholu u dana gabel
ma graset ir-relazzjoni tieghu mas-socjeta’ kjamata in kawza.



Pero’ ai fini ta’ responsabilita, anke jekk is-soc¢jeta™ attrici ma kinitx taf li I-konvenut
kien gieghed jagixxi ghan-nom ta’ terzi, dawn it-terzi u cioe is-socjeta’ kjamata in
kawza innifisha kienet ben konsapevoli tal-fatt illi s-sur Pace kien impjegat taghha, u
li dak li kien gieghed jikkontratta hu, kien ged isir fil-gestjoni tar-restorant taghha
Salvino’s. M’huwiex legittimu li fdan I-istadju tfarfar ir-responsabilita taghha
sempliciment ghax ghandha suspetti hziena dwar il-mod kif kien ged imexxi I-
konvenut. Tant hu minnu li I-konvenut kien jagixxi ghan-nom ta’ Aphrodite Limited illi
s-Sur Sullivan fl-affidavit tieghu jghid hekk: “lil Andrew tajtu struzzjonijet ¢ari li ma
jtellax djun ma’ suppliers” ll-fatt li ged jaghtih dawn l-istruzzjonijiet ifisser li s-sur
Sullivan kien konsapevoli tal-fatt li d-djun riedet taghmel tajjeb ghalihom is-so¢jeta’
minnu rapprezentata.

Is-soc¢jeta’ kjamata in kawza tallega illi I-inbid mertu ta’ din il-kwistjoni seta gie wzat
mill-konvenut ghal outside catering li kien gieghed jaghmel. Din I-allegazzjoni ma giet
bl-ebda mod ippruvata. Anzi huwa kkonfermat li I-inbid invoiced mis-socjeta’ attrici
dejjem gie kkunsinjat fir-restorant Salvino’s. L-istess inbid kien fuq il-wine list tar-
restorant. Jekk huwa kellux permess jew le biex jaghmel tali outside catering, hija
kwistjoni kompletament barra mill-kompitu ta’ dan it-Tribunal.

Is-sur Francis Sullivan jaghmel ¢ertu domandi legittimi fl-affidavit tieghu, bhal x’sar
minnu l-inbid li kien konsenjat? Pero hija fehma ta’ dan it-Tribunal li dawn id-domandi
kellu jaghmilhom ferm gabel, u cioe meta I-konvenut kien gieghed imexxi |-hanut.
Kien hemm negligenza min-naha tas-soc¢jeta’ kjamata in kawza fis-supervizjoni li
kellha taghmel fuq il-konvenut impjegat taghha.

Inoltre jirrizulta li anke jekk l-isem indikat fuq il-fatturi mertu ta’ din il-kawza huwa
Andrew Pace, in-numru tal-VAT fuqg l-istess fatturi huwa tas-socjeta’ kjamata in
kawza, u ghaldagstant bhala, konsegwenza l-istess fatturi tista’ tibbenefika minnhom
ai finijiet ta’ rimbors ta’ VAT is-socjeta’ kjamata in kawza u mhux il-konvenut.

In vista ta’ dan kollu hawn fuqg suespost u minghajr pregudizzju ghal kwalsiasi azzjoni
spettanti lis-socjeta’ kjamata in kawza fil-konfront tal-konvenut, hija fehma ta’ dan it-
tribunal illi -ammont pretiz mis-socjeta’ attri¢i hija responsabbli ghalih is-socjeta’
kjamata in kawza u ghaldaqgstant ghandha tkun hi li thallsu.

Decide

Ghal dawn il-motivi, it-Tribunal gieghed jaqta’ u jiddeciedi din il-kawza billi jilga’ t-
talba attri¢i, jilga' I-e¢éezzjonijiet tal-konvenut u jichad |-ec¢ezzjonijiet tas-socjeta
kjamata in kawza u konsegwentement jillibera lill-konvenut mill-osservanza tal-
gudizzju u jikkundanna lis-socjeta’ kjamata in kawza thallas lis-socjeta’ attri¢i s-
somma ta’ tliet elef, erba’ mija u wiehed u sebghin euro, tlieta u sebghin ¢entezmi



(€3,471.73c), bl-imghax legali fi¢-¢irkostanzi dekorribbli mill-1 t'Ottubru 2013, li hija
d-data tal-prezentata tal-prezenti, sad-data tal-pagament effettiv.

L-ispejjez tal-kawza jkunu a karigu tas- socjeta” kjamata in kawza.

Av. Nadia H.Vella
Gudikatur



